
Ágæti viðtakandi

Almenn ánægja er við gerð nýs frumvarps til laga um vopn og skotelda. Ég er ekki þar undanskilinn. 

Hinsvegar hef ég athugasemdir, sem eru að mínu mati til bóta.

Auknar öryggiskröfur eins og gert er ráð fyrir í frumvarpi þessu eru að hinu góða, að fá sér skáp við 
fyrstu byssu er alveg sjálfsagt .

Hinsvegar vantar ákvæði í lögin um hvernig skápurinn skal vera 

útbúinn.

Hljóðdeyfar eru hlutir sem ég hef lengi viljað að væru löglegir, og 

vonandi verða lögreglustjórar liðlegir með leyfisveitingu til þeirra sem 

þess óska, hljóðdeyfarnir skráðir í skotvopnaskránna, enda sé breytingin 

tekin út af byssusmið eða rennismið. ( eitthvað í þessum dúr)

19.grein

Það atriði sem ég hef mest út á að setja við nýtt skotvopnafrumvarp varðar 

fjölda skotvopna á hvern mann. Maður sem á 20 vopn, og maður sem á 30 

vopn er alveg jafn "hættulaus" og maður sem á 50 vopn. Ég átta mig ekki á 

rökunum fyrir þessu hámarki.



Stjórnvöld eru að koma í veg fyrir að menn útbúi sér "vopnabúr". Ætli sér 

einhver einstaklingur að verða sér út um mikinn fjölda skotvopna og ætla 

svo að framkvæma eitthvað ódæði, þá gerir hann það alltaf á einhvern 

óeðlilegan máta. Eins getur hann farið löglegu leiðina lengi vel, t.d. 

með því að fá fjölskyldu, vini og kunningja til að vera með skráðar á sig 

byssur sem hann kaupir og þannig komið sér upp mjög miklu magni af vopnum.

Líkurnar á því að viðkomandi fari svona krókaleiðir eru ekki mikilar, ef 

viðkomandi hefur skert geð á annað borð.

Það skal einnig tekið fram, að skráð vopn á Íslandi eru í flestum tilfellum skráð til yðkunar íþrótta eða 
við veiðar. Þessi vopn hafa ekki verið til vandræða í glæpum hingað til, séu þau löglega skráð og í 

höfum leyfishafa. ( ekki talið með ef vopnum hefur verið stolið)

Það að hafa takmark á hámarksfjölda skotvopna á einstakling, býður þeim 

sem langar að eiga fleiri vopn ( án þess þó að hafa eitthvað misjafnt í 

huga) á að skrá þá á föður, bróður eða móður og leyna því fyrir yfirvöldum 

hvert raunverulegt eignarhald á vopninu er og einnig setja það í vafa hvar 

vopnið er geymt og í hvernig geymslum.

Mér finnst sjálfsagt mál að að menn eiga fleiri en 20 vopn hver, enda ekki 

stór hluti skovopnaeiganda sem fellur í þann flokk (einungis miklir 

áhugamenn um skotvopn). Það er einnig sjálfsagt að fara fram á að þeir 

sem eigi fleiri en 20 vopn hafi öðruvísi aðstöðu til geymslu heldur en 

þeir sem eiga 1-2 byssur.

Það væri kanski ekki óeðlilegt að þeir sem ættu fleiri en 20 vopn þyrftu 

að hafa samskonar geymslu og eftirlit eins og þeir sem annast 

byssusafn.(eigið eða í almannaeign)



Með svona heimild held ég að allir geti verið sáttir, en að banna mönnum 

að eiga meira en 20 vopn sem meiga vera í notkun, finst mér mjög strangt. 

Ómar Gunnarsson


